
440 - وَعَنْ جَابِرٍ رَضِيَ اللهُ عَنْهُ قاَلَ: قاَلَ رَسُولُ اللهِ صَلَّى اللهُ عَلَيهِ وَسَلَّمَ: «مَثَلُ الصَّلَوَاتِ

الخَمْسِ كَمَثَلِ نـهََرٍ جَارٍ غَمْرٍ عَلَى َبِ أَحَدكُِمْ، يـغَْتَسِلُ مِنْهُ كُلَّ يـوَْمٍ خمَْسَ مَرَّاتٍ» رَوَاهُ مُسْلِمٌ

.[668]

وَ«الْغَمْرُ» الْكَثِيرُ.

440. Жобир розияллоҳу анҳудан ривоят қилинади:

«Расулуллоҳ  соллаллоҳу  алайҳи  васаллам:  «Беш  маҳал  намоз  худди
бирингизнинг эшиги олдида тўлибтошиб оқадиган, у эса унда ҳар
куни беш маҳал ювинадиган анҳорга ўхшайди», дедилар».

Имом Муслим ривояти.

Шарҳ: Бировнинг эшиги олдидан анҳор оқиб турсаю, у одам ўша анҳордан ҳар куни
беш маҳал ювиниб турса, кир қолмаганидек, ҳар куни беш марта намоз ўқиган
одамнинг гуноҳлари ювилиб, унда гуноҳ ҳам қолмайди.

Ким бир вақт намозни ўқимаса, унинг гуноҳларидан бир қисми тўкилмай,
баданида  кир  қолади.  Икки  вақтни  ўқимаса,  яна  ҳам  кўпроқ  қолади  ва
ҳоказо.  Бир  кунги  намозларини  ўқимаса,  анчагина  кир  тўпланади.  Бир
ҳафта ўқимаса, бир ой ўқимаса, бир йил ўқимаса нима бўлиши маълум. Бир
умр ўқимаганлар эса, бир умр ювинмаган одамдан кўра бир неча милён
марта  жирканч  ҳолга  келади.  Чунки  бадан  кири  моддий  кир.  Намоз
ўқимаганнинг кири эса маънавий руҳий кирдир.

